
KEMENTERIAN EKONOMI
JABATAN PERANGKAAN MALAYSIA

.INDEKS HARGA PENGELUAR MALAYSIA (IHPR)'
PENGELUARAN TEMPATAN, JULAI 2025

Indeks Harga Pengeluar Malaysia menurun 3.8 peratus pada JULAI 2025

Indeks Harga Pengeluar (IHPR) Malaysia mencatatkan penurunan
lebih perlahan 3.8 peratus pada Julai 2025

e Indeks Harga Pengeluar Malaysia mencatatkan penurunan lebih perlahan 3.8 peratus
pada Julai 2025, berbanding penurunan 4.2 peratus pada bulan sebelumnya.

e Penurunan pada Julai 2025 terutamanya disebabkan oleh sektor Perlombongan dan
Pembuatan, kedua-duanya mengalami trend penurunan sejak awal tahun. Sektor
Perlombongan menurun 8.7 peratus (Jun 2025: -8.0%), dipengaruhi oleh penurunan
dalam indeks Pengekstrakan petroleum mentah (-9.8%) dan Pengekstrakan gas asli
(-4.7%). Sektor Pembuatan juga turun 4.0 peratus (Jun 2025: -4.3%), disebabkan oleh
penurunan dalam indeks Pembuatan kok & produk petroleum bertapis (-15.7%) dan
Pembuatan komputer, produk elektronik & optikal (-7.6%). Sebaliknya, sektor Pertanian,
perhutanan & perikanan mencatatkan peningkatan 1.1 peratus (Jun 2025: -0.3%),
disokong oleh indeks Penanaman tanaman kekal (3.1%). Sektor Bekalan elektrik & gas
meningkat 4.0 peratus (Jun 2025: -0.2%), manakala sektor Bekalan air mencatatkan
penurunan marginal 0.1 peratus pada Julai 2025.

e Pada asas bulan ke bulan, IHPR Pengeluaran Tempatan meningkat 0.3 peratus pada
Julai 2025, selepas penurunan 0.7 peratus pada bulan sebelumnya. Sektor Pertanian,
perhutanan & perikanan meningkat 2.5 peratus (Jun 2025: -1.0%), disumbangkan oleh
Indeks Penanaman tanaman kekal (4.6%). Sektor utiliti, iaitu indeks Bekalan elektrik
& gas dan Bekalan air, masing-masing meningkat sebanyak 3.4 peratus dan 0.9 peratus.
Walau bagaimanapun, indeks Perlombongan kekal tidak berubah pada Julai 2025,
selepas mencatatkan peningkatan 4.6 peratus pada bulan sebelumnya. Manakala indeks
Pembuatan pula mencatatkan penurunan perlahan 0.1 peratus (Jun 2025: -1.2%),
dipengaruhi oleh penurunan dalam Pembuatan komputer, produk elektronik & optikal
(-0.5%) dan Pembuatan produk makanan (-0.4%).

e Semua peringkat pemprosesan mencatatkan penurunan tahun ke tahun pada Julai 2025,
meneruskan trend penurunan sejak Mac 2025. Indeks Bahan mentah untuk diproseskan
selanjutnya turun 5.8 peratus, terutamanya disebabkan oleh penurunan dalam indeks
Bahan bukan makanan (-7.0%). Indeks Bahan perantaraan, bekalan dan komponen
mencatatkan penurunan 3.7 peratus, disebabkan oleh penurunan ketara dalam Bahan api
yang diproses & pelincir (-9.3%). Indeks Barang siap juga menurun 2.4 peratus,
terutamanya disebabkan oleh penurunan dalam Kelengkapan modal (-3.9%).

e Pada asas bulan ke bulan, indeks Bahan mentah untuk diproseskan selanjutnya
mencatatkan peningkatan sederhana 0.8 peratus. Sementara itu, kedua-dua indeks
Bahan perantaraan, bekalan dan komponen dan Barang siap meningkat sebanyak
0.1 peratus.

